
1. 
Опис на состојбите во областа и дефинирање на проблемот
1.1
Опис на состојбите 
Со Законот за безбедност на храната за животни се врши усогласување на националното законодавство со законодавството на Европската унија и на прекршочните одредби со Законот за прекршоците и Законот за инспекциски надзор. 
1.2
Причини за проблемите кои се предмет на разгледување
Потребата од носење на нов Закон за безбедност на храната за животни е усогласување на националното законодавство со законодавството на Европската унија во кој прецизно ќе се уредат основните и посебните барања за храната за животни наменета за исхрана на животни кои се одгледуваат за производство на храна за луѓе и храната за животни наменета за исхрана на животни кои не се одгледуваат за производство на храна за луѓе, основните принципи и одговорности на операторите со храна за животни, надлежните органи за безбедност на храна за животни и официјалните контроли на храната за животни, ставањето во промет и употребата на храната за животни, вклучувајќи ги и барањата за означување, пакување и рекламирање на храната за животни, како и употребата и ставањето во промет на адитиви за храна за животни, утврдување на правилата за надзор и обележување на адитивите и премиксите со цел да се обезбеди високо ниво на заштита на здравјето на луѓето, здравјето на животните и нивната благосостојба, заштита на животната средина и интересите на корисниците и потрошувачите во однос на адитивите за храна за животни, производството на медицирана храна за животни, постапките за одобрување и надзор на генетски модифицираната храна и одредбите за обележување на генетски модифицираната храна и ќе се усогласи делот за прекршочни одредби со Законот за прекршоците и Законот за инспекциски надзор.
2. 
Цели на предлог регулативата
Со донесување на Законот за безбедност на храната за животни ќе се изврши соодветно транспонирање на одредбите од Регулативата (ЕК) 183/2005, Регулативата (ЕК) 767/2009 и Регулативата на Советот (ЕК) 1831/2003 во делот на процесите на регистрација и одобрување на операторите со храна за животни во зависност од активноста која ја вршат. Одредени членови од постојниот текст на закон се однесуваат на регулатива која е укината и ќе се заменат со членови од Регулативата (ЕК) 767/2009, која е транспонирана само во подзаконски прописи. Исто така, се предвидува подобрување на ефикасноста на прекршочната постапка, се воведува неколкукратно намалување на висината на глобите преку утврдување на точен распон на висината на прекршочните глоби.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, нема да се постигне соодветен степен на хармонизирање и транспонирање на Европското законодавство во националното законодавство што е во спротивност со обврските кои произлегуваат од Спогодбата за стабилизација и асоцијација склучена меѓу Европската заедница и нејзините земји членки од една страна и Република Северна Македонија од друга страна. Исто така, со стапувањето во сила на Законот за прекршоците кој е реформски закон целосно усогласен со препораките на Венецијанската комисија, ГРЕКО и оценската мисија на TAIEX за обука на судии и јавни обвинители, произлегува обврската за усогласување на материјалните закони со одредбите на овој закон. 
3.2
Опис на можните решенија (опции) за решавање на проблемот 
Со Законот за безбедност на храната за животни се врши соодветно транспонирање на одредбите од Регулативата (ЕЗ) број 183/2005 на Европскиот парламент и на Советот од 12 јануари 2005 година со која се утврдуваат условите за хигиена на храната за животни, Регулативата (ЕК) Бр. 767/2009 на Европскиот Парламент и на Советот од 13 јули 2009 година за ставање во промет и употреба на храна за животни, со која се изменува Регулативата на Европскиот парламент и Советот (ЕК) Бр. 1831/2003 и со која се отповикува Директивата на Советот 79/373/ЕЕЗ, Директива на Комисијата 80/511/ЕЕЗ, Директивите на Советот 82/471/ЕЕЗ, 83/228/ЕЕЗ, 93/74/ЕЕЗ, 93/113/ЕК и 96/25/EC и Одлука на Комисијата 2004/217/EК и Регулативата (ЕК) Бр. 1831/2003 на Европскиот Парламент и на Советот од 22 септември за адитиви кои се користат во исхрана на животни во делот на процесите на регистрација и одобрување на операторите со храна за животни во зависност од активноста која ја вршат.

Исто така, се врши и транспонирање на одредбите од Регулативата на Европскиот Парламент и на Советот Бр. 1829/2003 од 22 септември 2003 година за генетски модифицирана храна и храна за животни, Регулативата на Европскиот Парламент и на Советот Бр. 1830/2003/ЕЗ од 22 септември 2003 година за следeње и означување на генетски модифицирани организми и следење на храната и добиточната храна произведени од генетски модифицирани организми и за изменување на Директивата 2001/18/ЕЗ и Регулативата (ЕУ) Бр. 2019/4 на Европскиот Парламент и на Советот од 11 декември 2018 година за производство, пласирање на пазарот и употреба на медицинирана храна за животни, за изменување на Регулативата (ЕЗ) Бр. 183/2005 на Европскиот парламент и на Советот и за укинување на Директивата 90/167/ЕЕЗ на Советот. 

Со Законот за безбедност на храната за животни се врши усогласување со одредбите од Законот за прекршоците („Службен весник на Република Северна Македонија“ бр. 96/19) и Законот за инспекциски надзор („Службен весник на Република Северна Македонија“ бр. 102/19).
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија  
Законот за безбедност на храната за животни овозможува правна рамка за соодветно транспонирање на Европското законодавство, а со негова имплементација операторите со храна за животни подобро ќе се подготват за пристап на пазарот во Европската унија и конкуренцијата во индустријата на храна за животни. Со соодветно уредување на постапката на регистрација и одобрување на објектите и операторите со храна за животни ќе се овозможи фер и непречена трговија, како и заштита на интересите на потрошувачите.
4.2
Фискални влијанија 
Со Законот за безбедност на храната за животни не се предвидуваат нови фискални импликации на товар на Буџетот на Република Северна Македонија, односно не се потребни дополнителни финансиски средства за негово спроведување. 
4.3
Социјални влијанија
 Со Законот за безбедност на храната за животни ќе се унапреди безбедноста на храната за животни, ставањето на храната за животни во промет и исхраната на животните и ќе се овозможи фер и непречена трговија, како и заштита на интересите на потрошувачите.
4.4
Влијанија врз животната средина 
Со целосната имплементација на Законот за безбедност на храната за животни ќе се подобрат условите за заштита на животната средина преку унапредување на безбедноста на храната за животни.
4.5
Административни влијанија и трошоци – 

а) трошоци за спроведување 
Не се потребни дополнителни трошоци за спроведување на законот. 
б) трошоци за почитување на регулативата 
Не се потребни дополнителни трошоци за почитување на регулативата
5.
Консултации

5.1
Засегнати страни и начин на вклучување 
Ќе биде побарано мислење за Предлог текстот на Законот за безбедност на храната за животни од Секретаријатот за законодавство, Министерството за информатичко општество и администрација, Министерството за локална самоуправа, Министерството за животна средина и просторно планирање, Агенцијата за финансиска подршка во земјоделството и руралниот развој и Инспекцискиот совет. 
5.2
Преглед на добиените и вградените мислења
/
5.3
Мислењата кои не биле земени предвид и зошто
/
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции) 
Со Законот за безбедност на храната за животни се врши усогласување на националното законодавство со законодавството на Европската унија во делот на храна за животни и се воспоставува соодветно регулирање на процесите на регистрација и одобрување на операторите со храна за животни во зависност од активноста која ја вршат.
Со Законот за безбедност на храната за животни се врши усогласување со одредбите од Законот за прекршоците („Службен весник на Република Северна Македонија“ бр. 96/19) и Законот за инспекциски надзор („Службен весник на Република Северна Македонија“ бр. 102/19).
6.2
Ризици во спроведувањето и примената на секое од можните решенија (опции)

Доколку не се донесе Законот за безбедност на храната за животни нема да се постигне соодветен степен на хармонизирање и транспонирање на Европското законодавство во националното законодавство.

Во постојниот Закон за безбедност на храната за животни („Службен весник на Република Македонија“ бр. 145/2010, 53/2011, 1/2012, 33/2015, 149/2015 и 53/2016) не е извршено соодветно транспонирање на одредбите од Регулативата (ЕК) 183/2005, Регулативата (ЕК) 767/2009 и Регулативата на Советот (ЕК) 1831/2003 во делот на процесите на регистрација и одобрување на операторите со храна за животни во зависност од активноста која ја вршат. Одредени членови од постојниот текст на закон се однесуваат на регулатива која е укината и истите се заменуваат со членови од Регулативата (ЕК) 767/2009, која е транспонирана само во подзаконски прописи.
Доколку не се донесе Законот за безбедност на храната за животни нема да бидат исполнети обврските за усогласување со одредбите од Законот за прекршоците („Службен весник на Република Северна Македонија“ бр. 96/19) и Законот за инспекциски надзор („Службен весник на Република Северна Македонија“ бр. 102/19). 

6.3
Препорачано решение со образложение 
Се препорачува донесување на Законот за безбедност на храната за животни затоа што на тој начин ќе се постигне значителен напредок во хармонизирањето и транспонирањето на Европското законодавство во националното законодавство.
Се препорачува донесување на Законот за безбедност на храната за животни со цел усогласување со одредбите од Законот за прекршоците („Службен весник на Република Северна Македонија“ бр. 96/19) и Законот за инспекциски надзор („Службен весник на Република Северна Македонија“ бр. 102/19).
7.
Спроведување на препорачаното решение

7.1
Потреба од менување на закони и подзаконска регулатива во областа или 
             други сродни области 
Со донесувањето на Законот за безбедност на храната за животни се предвидува и донесување на подзаконски акти со кои целосно ќе се транспонираат одредбите од регулативите со кои се врши усогласување на законот.
7.2
Потребни подзаконски акти и рок за нивно донесување
Со донесувањето на Законот за безбедност на храната за животни се предвидува и донесување на повеќе подзаконски акти во рок од од дваесет и четири месеци од денот на влегувањето во сила на овој закон. До донесување на предвидените подзаконски акти, ќе се применуваат постојните прописи кои се усогласени со законодавството на Европската унија.
7.3
Органи на државната управа, државни органи и други органи надлежни за 
             спроведување 
Надлежен орган за спроведување на Законот за безбедност на храната за животни е Министерството за земјоделство, шумарство и водостопанство и Агенцијата за храна и ветеринарство.

7.4
Активности за обезбедување на ефикасно спроведување на предлогот на 
             закон 
За спроведување на законот ќе се спроведат обуки и советувања на заинтересираните страни, како и други соодветни активности заради обезбедување на ефикасно имплементирање на законот.

8.
Следење и евалуација

8.1 
Начин на следење на спроведувањето 
Надлежен орган за спроведување на управните и стручните работи од Законот за безбедност на храната за животни е Министерството за земјоделство, шумарство и водостопанство и Агенцијата за храна и ветеринарство.

Спроведувањето на законот и ефектите од истиот ќе се врши континуирано од страна на релевантните сектори и одделенија во Министерството за земјоделство, шумарство и водостопанство и Агенцијата за храна и ветеринарство.
8.2
Евалуација на ефектите од предлогот на закон и рокови 
Евалуација на ефектите ќе се врши три години по денот на влегување во сила на законот во рамките на надлежните сектори од Министерството за земјоделство, шумарство и водостопанство и Агенцијата за храна и ветеринарство. Евалуацијата на ефектите ќе се врши преку собирање и анализа на податоци за:

· Бројот на регистрирани оператори со храна за животни и објекти за храна за животни
· Бројот на одобрени оператори со храна за животни и објекти за храна за животни
· Бројот на регистрирани увозници на храна за животни
· Бројот на одобрени адитиви за храна за животни
· Бројот на одобрени премикси за храна за животни
· Бројот на издадени одобренија за ставање во промет на храна за животни за посебни нутритивни цели
· Бројот на издадени одобренија за ставање во промет на ГМ храна за животни
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                      Реџаил Исмаили, Државен секретар
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                        Љупчо Николовски, Министер 

